
PËRSHKRIMI I PROJEKTIT 
Krijimi i një Procesi Efikas e Transparent për Regjistrimin e Biznesit  

 

Bizneset mund të gjejnë në faqen e 
internetit (www.qkr.gov.al) të gjithë 
formularët dhe instruksionet mbi  
shërbimet për regjistrimin e biznesit që 
ofron QKR-ja. 

Përditësimi i fundit: Prill 2008 

VËSHTRIM I PËRGJITHSHËM  
Komponenti i Regjistrimit të Biznesit në projektin e Marrëveshjes së 
Pragut të Sfidës së Mijëvjeçarit për Shqipërinë mbështet Qeverinë 
shqiptare në krijimin e një Qendre Kombëtare të Regjistrimit të Biznesit 
(QKR), e cila ofron një proces me një ndalesë (one-stop-shop) për 
regjistrimin e bizneseve. Përmes një sistemi TI dhe regjistrimit brenda 
një dite, kjo qendër u mundëson kompanive të reja të regjistrojnë 
bizneset e tyre dhe të regjistrohen njëkohësisht pranë autoriteteve 
tatimore, atyre të sigurimit shoqëror dhe Inspektoratit të Punës.    
Marrëveshja Prag dyvjeçare e Sfidës së Mijëvjeçarit për Shqipërinë, 
ndërmjet Qeverisë dhe Korporatës së Sfidës së Mijëvjeçarit, ka një 
vlerë prej 13.85 milionë dollarësh. Ajo administrohet  nga USAID dhe 
ndihmon për të përmirësuar performancën në administratën tatimore, 
prokurimin publik dhe regjistrimin e biznesit përmes përmirësimeve 
legjislative dhe zgjidhjeve të ofruara nga teknologjia e informacionit (TI). 

AKTIVITETET KRYESORE     
Komponenti i projektit për Regjistrimin e Biznesit po punon për të 
arritur rezultatet e mëposhtme: 

Zhvillimin e kuadrit të ri për regjistrimin. Ligji për regjistrimin e biznesit 
parashikon krijimin e një regjistri tregtar dhe zhvillimin e një procesi 
regjistrimi ‘one-stop-shop’.   

Krijimin dhe funksionimin e QKR-së. Kjo përfshin planifikimin për 
stafin, zyrat, pajisjet e QKR-së, si dhe transferimin te kjo qendër të 
regjistrave aktualë tregtarë.   

Integrimin e procesit të regjistrimit të biznesit mbi bazën e TI-së. 
Regjistri elektronik tregtar do të ketë ndërveprim të plotë me agjencitë 
e tjera të qeverisë shqiptare. Publiku do të ketë qasje përmes 
internetit në të gjitha shërbimet dhe informacionet që lidhen me 
regjistrimin e bizneseve.  
Rritjen e ndërgjegjësimit dhe e zbatueshmërisë së kuadrit të ri ligjor. 
Publiku prezantohet me konceptin e QKR përmes një fushate të gjerë 
në mbarë vendin.  

REZULTATET E DERITANISHME     
• Në zbatim të ligjit mbi regjistrimin e biznesit të miratuar nga 

Parlamenti shqiptar në 4 maj, QKR hapi zyrat e saj qendrore në 
Tiranë në 3 shtator 2007.  

• Që nga fillimi i punës QKR e ka shumëfishuar kapacitetin e saj për 
ofrimin e shërbimeve nga 4 sportele në 26, në tetë vendndodhje 
shtesë nëpër Shqipëri, në bashkitë e Tiranës, Durrësit, Elbasanit, 
Korçës, Shkodrës, Fierit, Gjirokastrës dhe Kukësit, ndërkohë që 
është planifikuar dhe hapja e sporteleve të tjera. 

• Puna për Regjistrin Elektronik Tregtar ka përfunduar. Të gjitha 
praktikat e personave fizikë të regjistruar para 3.09.2007 janë 
dixhitalizuar. Informacion publik për bizneset gjendet tek  faqja e 
QKR-së në internet: www.qkr.gov.al.  

• Në faqen e QKR-së në internet mund të gjenden me lehtësi 
formularët dhe instruksionet për të gjitha shërbimet që ofron 
qendra, ashtu si dhe buletini i regjistrimeve ditore. 

• Gjatë vjeshtës 2007 u zhvillua një fushatë e gjerë për publikun në 
nivel kombëtar mbi shërbimet e QKR-së, e cila i informoi bizneset 
në lidhje me përparimet në drejtim të regjistrimit të biznesit në 
Shqipëri. 

 

 
 


